六十述怀诗四首

陈去病
一

我后荷华五日生，甲戌六月无三十，予生七月朔，距荷诞仅五日耳。百年过半若为情。逢僧便欲参禅去，选胜犹能策杖行。春间住万岁报恩寺，听经者几及二月。又作杭州嘉禾松江之游。漫笑儿曹俱幼稚，却看头角已峥嵘。长儿吉利才五岁，次儿达利则四龄，颇异常儿。名山事业曾何有？只合深藏晏子楹。生平所著《百尺楼丛书》百卷都未付与人。

二

乍入春来兴便豪，看华饮酒日劳劳。连年修葺倪云林旧隐为戴高士祠，今春又奉先生栗主为别龛祀之。并约故里友看遍村社诸花，甚乐也。搜奇未敢输灵运，恸哭重烦访谢翱。孟夏在杭游灵隐、天竺、五云、郎当岭、云栖诸山，端午后又溯桐江，上钓鱼台而还。最喜槎头鳊缩项，於桐庐客馆得巨鳊一头，其长逾尺。待持江浦蟹双螯。江浦得霜螯，斫雪蟹双螯，皆陆游句也。昔予年五十，秦效鲁赠联云：上马杀贼，下马作露布；左手持螯，右手引酒杯。诚善颂也。今老矣，讵复能杀贼草檄邪。寻碑更自钞书去，多少珊瑚一网捞。今春访得邑中古碑甚富，又于西湖图书馆阅书，多未见之本。

三

钜富争夸沈万三，遗闻轶事我能谙。一门子弟容天放，其孙曾有号天放生者，王止仲作文以为之解。六十年华鲜内惭。万三子达卿年六十，勤慎敦厚，惟蓄经书子史古图谱法书，名翰楼而庋之。子妇孙曾秩焉序进一堂四世，所谓礼法之家也。日观葡萄传颗颗，万三弟贵为温日观弟子工画葡萄，能传其法。彝斋金石味醰醰。万三孙伯凝，好学而勤于古，家治一室，聚金石书画于中，题曰彝斋。草窗遗像尤堪宝，瞻仰侔于郑所南。元季吴门有郑所南周草窗遗像二轴，俱瑰宝也，而伯凝藏其一。

四

贞一名标旧草堂，吾宗清节未容忘。李印泉根源得明代陈贞丰居士一门三世墓石十方，皆吾宗物也。中有云：高祖永年妻金守节与沈万三子姓缔为婚姻，钜卿贤士相与题其堂曰贞一，为诗章以咏之。永乐间被旌。周文襄公抚吴日，尝登其堂赋诗而去。当时歌咏嗟流散，先母仪型赖表章。印泉昔在京师曾与同志具呈黎黄陂褒扬先节孝君倪太夫人，我总理孙公复亲撰墓碑，今皆勒石。剩有江村饶远意，周庄陈和之年七十，王止仲为撰江村远意楼记。尽承遗泽播余芳。百朋用拜腾冲赐，待录铭诗细考藏。贞丰为范谲赘婿，范又为教授朱埙赘婿不啻朱陈结好焉。埙为北平布政朱士能子。前邑志均误朱作诸。独王彝常宗集吴骥先哲志作朱，与墓志相吻合，益信金石之有裨考证而不可忽也。又墓志五篇，除潘府杜启二人外，若赵宬、陈九章、申惠皆邑前献其遗文绝少概见。今得此，足补往者松陵文集之遗。

                                 癸酉六月  勤补居士陈去病稿

[附]：

甘兰经识：《六十述怀四首》系从苏州博物馆藏品中抄出，全诗末署“癸酉六月  勤补居士陈去病稿”。这就是说，四首诗是1933年6月所写。

这四首诗是印在彩笺上的，右下角有“乾隆年仿明仁殿纸”印章一方。笺印有云纹、竖排，正文用较大铅字印，注释用较小号铅字。从诗中，我们得知陈去病晚年自号勤补居士，旨趣仍是勤且补，孜孜不倦，自强不息。读诗，可见他晚年心境是颇佳的，在苏州北寺塔听讲经，又到杭州、嘉兴、松江游览，端午后到桐庐，上严子陵钓鱼台而返，在西湖图书馆看未见之书。本着陈先生一贯治学精神，晚年仍关心地方文献，以碑证文献记载。所述沈万三遗闻轶事，有助于考证沈万三的事迹。读完全诗，使人震惊的是，充满着生气的陈先生竟在作诗后的几个月内，不幸患病去世。这四首诗虽不能说是陈先生的绝笔，但总是他晚年的作品。这对于了解他晚年的生活和他对人生的态度，是第一手的、极有价值的材料。原文无标点，系抄录者所加。

